
DEKLARASYON GOUVÈNÈ ANDREW M. CUOMO SOU DOSYE KRIMINÈL FEDERAL PEDRO ESPADA 

 

“Lè mwen te Pwokirè Jeneral, mwen te fè yon aksyon kont Pedro Espada poutèt li te detounen anpil 
milyon dola nan òganizasyon non-komèsyal ki finanse avèk lajan kontribiyab yo, epitou poutèt li te itilize 
lajan an pou sipòte yon mòdvi rich poutèt li, fanmi li, ak zanmi li yo, epitou pou sipòte operasyon politik 
li. Mesye Espada se te premye egzanp koripsyon nan gouvènman an. 
 

“Mwen te travay avèk Biwo Pwokirè Etazini an pou Distri Lès New York pou kòmanse yon dosye kriminèl, 
kote mwen te delege Chèf Ekip Adjwen mwen, Mitra Hormozi, pou vin yon Asistan Pwokirè Espesyal 
Etazini pou fasilite pwosè kriminèl la. Efò sa yo ant anketè eta a ak anketè federal yo te pèmèt jiri a bay 
vèdik li jodi a, pou kondane Mesye Espada pou plizyè krim. 
 

“Mwen bat bravo pou travay Biwo Pwokirè Etazini an ak FBI te fè san pran souf pou fè nou wè yo te bay 
jistis nan zafè sa a.  
 

“Moun ki ta abize konfyans piblik gen yon leson ki endike nan degrengolad ansyen Senatè Espada. 
Kòmantè mwen nan moman mwen te mete premye akizasyon sa yo pèmèt mwen repete: Nan New York, 
nou p ap gen tolerans pou koripsyon nan gouvènman an. Kòm Pwokirè Jeneral epi kòm Gouvènè, mwen 
batay pou fè vin gen pèfòmans, onètete ak fyète ankò jan sa te ye anvan, epi nan yon sèten moman, pi 
bon gouvènman eta nan peyi a. N ap fè pwogrè. 
 

“Mesye Espada te fè anpil akizasyon ak kòmantè sou mwen depi aksyon mwen yo te kòmanse. Jodi a, jiri 
a te pale awotvwa, ak aklè pou fè Mesye Espada vin yon kriminèl ki jwenn kondanasyon li. 
 

“Depatman Sante Eta a ap kontinye avèk travay avèk lòt founisè swen sante zòn nan ki nan Bronx ak 
plan asirans yo ki pwoteje malad Soundview yo pou asire moun sa yo ap jwenn aksè fasil pou kalifye pou 
swen sante.” 

